LEGAZPIKO ARMEN ALARDEA

Gure historiaren parte... gure etorkizunaren ardura

Legazpiko armen alardeak erro sakonak ditu. Mendeetan zchar gure herriak
bizirik mantendu duen tradizioa da, XVI. mendetik XIX. mendera arte Gipuzkoako
foru-sistcma militarraren baitan egiten zena, beste herri askotan bezalaxe. Irungo,
Hondarribiko, Tolosako edo Antzuolako alardeekin batera, gure historiaren parte
da.

Gainera, Legazpiko alardearen lehen albisteak 1506. urtekoak dira, Gipuzkoako
Batzar Nagusiek alardeak egiteko agindua eman baino 30 urte lehenagokoalk.
Garai hartan Legazpi Seguraren mende zegoen, eta legazpiarrck Segurara joan
behar izaten zuten armen crakustaldia egitera. Urtectako tira-bira eta auzien
ondoren, XVI. mendearen amaieran lortu zuten alardea herrian bertan egitea.
Garaipen hark indarra eman zion tradizioari, eta horregatik iraun zuen hainbeste
denboraz.

XIX. mendean foruak galdu zirenean, alardeak bere jatorrizko funtzioa galdu zuen
eta Legazpin egiteari utzi zitzaion.

Tradizio baten berreskurapena

119 urtcko etenaren ondoren, 1994an berreskuratu zen Legazpiko armen alardea,
Kilometroak jaiaren harira. Herriko historiari cta ikerketari esker, tradizioa
berpiztu zen. Garai hartan, gainera, Legazpi krisi ckonomiko cta sozial sakonean
zegoen, ela alardea berpiztealc herri bizi eta harro baten aldarria izan nahi zuen.
Alarde berrian antzinako elementualk berreskuratu ziren: konpainiak, alkatearen
buruzagitza, musikarial, banderak, Udaletxetik Bikuna Jauregirako ibilbidea...
Baina, aldi berean, elementu berriak ere gehitu ziren: zaldizkoak, idi-galera,
wxilibitu-joleak, janzkera desberdinak, bertsolariak.. Tradizioa bizirik dagoen
zerbait dela erakutsi zen.

Eta orain, zer?

Gaur egungo Legazpi ez da 1990. hamarkadalko herri gutxitua; herria aldatu egin
da. Eta alardea ez da iraganeko kontu bat bakarril: gure herria ehuntzen duen
ekimena da. Historiaren ganbaratik berreskuratutako altxorra dugu, eta bizirik
mantentzea gure esku dago.

Azleen urteetan, gero eta herritar gutxiagok parte hartzen du. Eta alardea ez da
ikusleekin balkarrik egiten: herritarren parte-hartzearekin egiten da.

Horregatik, legazpiarroi dei egiten dizuegu:

+ Zatoz konpainietan parte hartzera: eskopetero, txilibitu-jole edo bestelako
rolak aukeratu ditzakezu.

« Ezdaaldez aurreko ezagutzarik behar.

« Behar duzuna erakutsilo dizugu.

« Animatu lagunak eta familia.

. Eman izena, jantzi arropa, hartu lekukoa.

Ez da soilik desfile bat. Elkarrekin egiten dugun ekintza bat da, belaunaldiz
belaunaldi transmititzen dena, eta herri-giroa indartzen duena.
Tradizioak alda daitezle, moldatu daitezke, egokitu daitezke. Baina bizirik egon
daitezen, parte hartu behar dugu.

Eman diezaiogun bultzada Legazpiko Armen Alardeari.

Egin dezagun guztiona.
Alarde Batzordea




